
Communications    2012-07 NR42 

    ᐱᕙᓪᓕᐊᔪᖅ ᓴᖅᑭᑎᑕᐅᔪᖅ 
 

 

ᓴᖅᑭᑎᑕᐅᓯᑲᐅᑎᒋᔭᕆᐊᓕᒃ 

 

ᓇᓪᓕᐅᑎᔪᖃᖅᑎᓪᓗᒍ ᐃᙱᐅᒻᒥᒃ ᓵᓚᖃᕋᓱᖕᓂᕐᒧᑦ ᓵᒪᒃᓴᖅᑐᑦ ᓇᓗᓇᐃᖅᑕᐅᕗᑦ 
 

ᐃᖃᓗᐃᑦ, ᓄᓇᕗᑦ (ᔪᓚᐃ 10, 2012) – ᓄᓇᕗᒻᒥᐅᑦ ᓄᑖᒥᒃ ᐃᓄᒃᑎᑑᖓᔪᒥᒃ ᓇᓪᓕᐅᑎᔪᖃᕌᖓᑦ ᐃᙱᐅᑎᖃᖃᑦᑕᕐᓂᐊᓕᖅᐳᑦ. 

ᒥᓂᔅᑕᕆᔭᐅᔪᖅ ᐅᖃᐅᓯᕐᓄᑦ ᐱᒃᑯᓕᕗᖅ ᐅᓪᓗᒥ ᓇᓗᓇᐃᖅᓯᔪᓐᓇᕋᒥᒃ ᓄᓇᕘᓕᒫᒥ ᐃᓄᒃᑎᑑᖓᔪᒥᒃ ᓇᓪᓕᐅᑎᔪᖃᖅᑎᓪᓗᒍ 

ᐃᙱᐅᒻᒥᒃ ᑎᑎᕋᕐᓂᕐᒧᑦ ᓵᓚᖃᕋᓱᖕᓂᕐᒥᒃ 19-ᒋᓕᖅᑕᖓᓄᑦ ᐊᕐᕌᒍᖓᓄᑦ ᐊᑎᓕᐅᖅᑕᐅᓚᐅᖅᓯᒪᑎᓪᓗᒍ ᓄᓇᕗᒻᒥᒃ ᓄᓇᑖᕐᓂᕐᒧᑦ 

ᐊᖏᖃᑎᒌᒍᑎᒥᒃ. 

 

“ᐃᙱᐅᑏᑦ ᐱᒻᒪᕆᐊᓘᓪᓗᑎᒃ ᐃᓚᒋᔭᐅᕗᑦ ᐅᔾᔨᕐᓇᖅᓯᑎᑦᑎᓂᕐᒥᒃ ᐃᓄᐃᑦ ᑭᓇᐅᓂᖏᓐᓄᑦ, ᐃᓕᖅᑯᓯᖏᓐᓄᑦ ᐅᖃᐅᓯᖏᓐᓄᓪᓗ,” 

ᑕᐃᒪᓐᓇ ᔭᐃᒥᓯ ᐋᕆᐊᒃ ᒥᓂᔅᑕᕆᔭᐅᔪᖅ ᐅᖃᐅᓯᕐᓄᑦ ᐅᖃᖅᖢᓂ. “ᐱᒃᑯᓕᕗᖓ ᐱᓇᔪᒍᒪᓂᖃᑦᑎᐊᕐᓂᖏᓐᓄᑦ ᓄᓇᕗᒻᒥᐅᑦ 

ᐃᓚᐅᔪᒪᑦᑎᐊᖅᖢᑎᒃ ᑕᒪᑐᒪᓂ ᐱᒻᒪᕆᐊᓗᖕᒥ ᓇᓪᓕᐅᑎᔪᖃᕌᖓᑦ ᐃᙱᖅᑕᐅᖃᑦᑕᕋᔭᖅᑐᒧᑦ ᑎᑎᕋᕐᓂᕐᒧᑦ ᓵᓚᖃᕋᓱᖕᓂᕐᒥᒃ.” 

 

ᐃᓕᖅᑯᓯᓕᕆᔨᒃᑯᑦ ᐱᓚᐅᖅᑐᑦ ᑲᑎᖦᖢᒋᑦ 42-ᓂᒃ ᑐᓐᓂᖅᑯᑕᐅᔪᓂᒃ ᖃᔅᓯᑲᓪᓚᐃᓪᓗ ᖃᐅᔨᓴᖅᑎᑦ ᓂᕈᐊᖅᖠᓚᐅᖅᖢᑎᒃ ᐱᐅᓛᓂᒃ 

10-ᓂᒃ ᐃᙱᐅᑎᓂᒃ ᐃᓄᒃᑎᑑᖅᑐᓂᒃ. ᑖᒃᑯᓇᙵᑦ 10-ᓂᑦ, ᓯᕗᓪᓕᖅᐹᖅ, ᑐᒡᓕᐊ ᐱᖓᔪᒋᔭᐅᔪᕐᓗ ᐃᙱᐅᑏᑦ ᓂᕈᐊᖅᑕᐅᓚᐅᖅᐳᑦ 

ᑐᙵᕕᖃᖅᑎᑕᐅᓪᓗᑎᒃ ᐊᔾᔨᖃᙱᑦᑎᐊᕐᓂᖏᓐᓄᑦ, ᐃᓱᒪᒃᓴᖅᓯᐅᑦᑎᐊᖅᖢᓂ ᓴᓇᔭᐅᓯᒪᓂᖏᓐᓄᑦ, ᕿᒥᐊᓄᑦ ᐅᖃᐅᓯᖅᑕᖏᓐᓄᓪᓗ. 

 

ᓯᕗᓪᓕᖅᐹᖅᓯᐅᒻᒥᒃ ᓵᓚᖃᖅᑐᖅ, ᓗᐃ ᐋᕆᐊᒃ, $3,500-ᓂᒃ ᐱᓂᐊᖅᑐᖅ; ᑐᒡᓕᐊᓂᒃ ᓵᓚᖃᖅᑐᖅ, ᐋᓐᑐᕉ ᒨᕆᓴᓐ, $2,500-ᓂᒃ 

ᐱᓂᐊᖅᑐᖅ ᐊᒻᒪᓗ; ᐱᖓᔪᖓᓐᓂᒃ ᓵᓚᖃᖅᑐᖅ, ᕼᐃᓕᓇ ᐴᓪᑦ $1,500-ᓂᒃ ᐱᓂᐊᖅᖢᓂ. ᐊᒥᐊᒃᑯᒋᔭᐅᔪᑦ 7 ᐱᑎᑕᐅᓂᐊᕐᒥᔪᑦ 

ᓵᓚᖃᑲᓴᖃᑕᐅᓚᐅᕐᓂᖏᓐᓄᑦ ᑐᓐᓂᖅᑯᓯᐊᓂᒃ. ᖁᑦᑎᓛᒦᑦᑐᑦ 10 ᐃᙱᐅᑏᑦ ᐱᓕᕆᔨᒻᒪᕆᖕᓄᑦ ᓂᐱᓕᐅᖅᑕᐅᓂᐊᖅᑐᑦ 

ᑐᓂᐅᖅᑲᐅᑕᐅᓗᑎᒡᓗ ᓄᓇᕗᒻᒥ ᓄᓇᓕᖕᓄᑦ. 

 

ᐃᓄᐃᑦ ᐅᖃᐅᓯᖓᓂᒃ ᓴᐳᔾᔨᓂᕐᒧᑦ ᐱᖁᔭᖅ ᐃᓕᓴᖅᓯᕗᖅ ᐱᒻᒪᕆᐊᓘᓂᖓᓂᒃ ᐃᓄᐃᑦ ᐅᖃᐅᓯᖓᑦ ᐃᓕᖅᑯᓯᑐᖃᖅᑎᒍᑦ 

ᐅᔾᔨᕐᓇᖅᑐᒻᒪᕆᐅᓂᖓᓄᑦ ᑲᔪᓰᓐᓇᖅᖢᓂ ᐅᖃᐅᓯᐅᓯᒪᓂᖓᓂᒃ ᐃᓄᐃᑦ ᑭᓇᐅᓂᖏᓐᓄᑦ ᑕᒪᐃᓐᓂ ᓄᓇᕗᒻᒥ ᐊᖏᓂᖅᓴᒥᓗ 

ᓄᓇᕐᔪᐊᓕᒫᒥ. ᓄᓇᕗᒻᒥᐅᓂ ᓇᓪᓕᐅᑎᔪᖃᕌᖓᑦ ᐃᙱᕈᒻᒥ ᑎᑎᕋᕐᓂᕐᒧᑦ ᓵᓚᖃᕋᓱᖕᓂᖅ ᖃᖓᑦᑎᐊᓵᖑᓛᖑᕗᖅ 

ᑕᑯᔾᔪᑕᐅᔪᓐᓇᖅᖢᓂ ᐱᖁᔭᐅᑉ ᓇᓗᓇᐃᖅᓯᓪᓚᑦᑖᕐᓂᖓᓂᒃ ᐱᐅᔪᒃᑯᑦ ᐱᓕᕆᐊᖃᕐᓂᒃ ᐱᓕᕆᔪᖃᕆᐊᖃᖅᐳᖅ ᓴᐳᔾᔨᓯᒪᔪᒪᓂᐊᕐᓗᓂ 

ᐅᔾᔨᕐᓇᖅᓯᑎᑦᑎᔪᒪᓂᐊᕐᓗᓂᓗ ᐃᓄᐃᑦ ᐅᖃᐅᓯᖏᓐᓂᒃ ᐃᓕᖅᑯᓯᑐᖃᕐᒥᒍᓪᓗ ᐅᖃᐅᓯᕆᕙᒃᑕᒥᓂᒃ ᓄᓇᕗᒻᒥ. 

 

ᑐᓵᔪᒪᓗᒍ ᓄᑖᖅ ᐃᓄᒃᑎᑑᖓᔪᖅ ᓇᓪᓕᐅᑎᓂᕐᒧᑦ ᐃᖏᕈᖅ: http://tinyurl.com/6topog5 

ᑐᓴᖅᑕᖃᒃᑲᓐᓂᕈᒪᒍᕕᑦ, ᐅᓇ ᑕᑯᔭᖅᑐᕐᓗᒍ http://www.cley.gov.nu.ca/ 

 
### 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ:  

 

ᓖᕕᑎ ᐊᑕᒍᔪᒃ 

ᖁᑦᑎᒃᑐᒦᓐᓂᖅᓴᖅ ᐊᐅᓚᑦᑎᔨ ᑐᓴᐅᒪᑎᑦᑎᓂᕐᒧᑦ ᐱᕙᓪᓕᐊᔪᓄᓪᓗ ᐱᓕᕆᖃᑎᖃᖅᐸᖕᓂᕐᒧᑦ  

ᐃᓕᖅᑯᓯᓕᕆᔨᒃᑯᑦ 

ᐅᖄᓚᐅᑖ: (867) 975-5526 

ᖃᕆᑕᐅᔭᒃᑯᑦ: LAtagoyuk@gov.nu.ca  

